


 
Վրաստանի օրենք
Վրաստանի Կառավարության կառուցվածքի, լիազորությունների և գործունեության ձևի մասին
(2024 թվականի ապրիլի 1-ի դրությամբ)

Գլուխ I
Ընդհանուր դրույթներ
   
Հոդված 1
Վրաստանի Կառավարությունը (այսուհետ՝ Կառավարություն) գործադիր իշխանության բարձրագույն մարմինն է, որն իրականացնում է երկրի ներքին և արտաքին քաղաքականությունը։ Կառավարությունը հաշվետու և պատասխանատու է Վրաստանի խորհրդարանին։
2013 թվականի հոկտեմբերի 4-ի Վրաստանի օրենք – №1463 կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 2
1. Կառավարությունը կազմված է վարչապետից և նախարարներից։ Կառավարության կազմում կարող են լինել մեկ կամ մի քանի պետնախարարներ։ Պետական ​​նախարարի պաշտոնը կարող է սահմանվել օրենքով՝ հատուկ նշանակության պետական ​​առաջադրանքներ կատարելու համար։
2. Կառավարության անդամն իրավունք չունի զբաղեցնելու այլ պաշտոն, բացի կուսակցական պաշտոնից, զբաղվել ձեռնարկատիրական գործունեությամբ, այլ գործունեության համար ստանալ վարձատրություն, բացառությամբ գիտամանկավարժական գործունեության:
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 3
1. Գործադիր իշխանության ոլորտում Կառավարության լիազորությունները սահմանվում են Վրաստանի Սահմանադրությամբ, սույն օրենքով, այլ օրենսդրական ակտերով և Կառավարության նորմատիվ ակտերով:
2. Կառավարությունն իր լիազորություններն իրականացնելիս առաջնորդվում է Կառավարության ծրագրով։
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.

Հոդված 4
1. Կառավարությունն իրականացնում է գործադիր իշխանությունը նախարարությունների, նրանց կառավարման ոլորտում ընդգրկված պետական ​​ենթագերատեսչական  հիմնարկների, պետական ​​նախարարի գրասենյակի, Կառավարությանն առընթեր գործադիր իշխանության հատուկ նշանակության ռազմականանացված հիմնարկի, ինչպես նաև հատուկ նշանակության այլ պետական հաստատությունների միջոցով։
[1. Կառավարությունն իրականացնում է գործադիր իշխանությունը նախարարությունների, նրանց կառավարման ոլորտում ընդգրկված պետական ​​ենթագերատեսչական  հիմնարկների, պետական ​​նախարարի գրասենյակի և Կառավարության անմիջական ենթակայության տակ գտնվող գործադիր իշխանության հատուկ նշանակության պետական ​​հիմնարկների միջոցով։ (Ուժի մեջ   մտնի 2025 թվականի հունվարի 1-ից)]
2. Անթույլատրելի Կառավարության կազմում   սույն օրենքով նախատեսվածից բացի այլ որևէ կառույցի/մարմնի  ստեղծում կամ գոյություն։ 
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.
2023 թվականի սեպտեմբերի 21-ի Վրաստանի օրենք № 3518 – կայք, 12.10.2023թ.


Գլուխ II
Կառավարության իրավասությունը

Հոդված 5
Կառավարությունը Վրաստանի Սահմանադրությամբ և օրենքով սահմանված շրջանակներում.
ա) համակարգում և վերահսկում է նախարարությունների, դրանց կառավարման ոլորտում ընդգրկված պետական ենթագերատեսչական  հիմնարկների, պետական ​​նախարարի աշխատակազմի, Կառավարության անմիջական ենթակայությամբ գործող գործադիր իշխանության հատուկ նշանակության ռազմականացված հիմնարկի, ինչպես նաև հատուկ նշանակության այլ պետական հիմնարկների գործունեությունը,   
բ) հաստատում է նախարարությունների աշխատակազմերի, պետական ​​նախարարի աշխատակազմի   անմիջական ենթակայությամբ գործող գործադիր իշխանության հատուկ նշանակության  ռազմականացված  հիմնարկի և հատուկ նշանակության այլ պետական ​​հիմնարկների կանոնադրությունները,
գ) իրավասու է չեղյալ համարել նախարարների, պետական ​​ստորաբաժանումների, հատուկ նշանակության ռազմականացված հիմնարկի և այլ հատուկ նշանակության պետական ​​հիմնարկների իրավական ակտերը,
[ա) համակարգում և վերահսկում է նախարարությունների, նրանց կառավարման ոլորտում ընդգրկված պետական ​​ենթագերատեսչական  հիմնարկների, պետական նախարարի և Կառավարության անմիջական ենթակայությամբ գործող գործադիր իշխանության հատուկ նշանակության պետական ​​հիմնարկների գործունեությունը.
բ) հաստատում է նախարարությունների աշխատակազմերի, պետական ​​նախարարի գրասենյակի  և Կառավարության անմիջական ենթակայությամբ գործող գործադիր իշխանության հատուկ նշանակության պետական ​​հիմնարկների կանոնադրությունները,
գ) իրավասու է չեղարկել նախարարների, պետական ​​ենթագերատեսչական  հիմնարկների ղեկավարների և հատուկ նշանակության պետական ​​հիմնարկների ղեկավարների իրավական ակտերը  (Ուժի մեջ  մտնի 2025 թվականի հունվարի 1-ից)]
դ) իրավազոր է Վրաստանի նախագահին դիմել առաջարկությամբ տարածքային միավորի ներկայացուցչական մարմնի գործունեության կասեցման կամ ազատ արձակման մասին, եթե իր գործողությամբ վտանգ է ստեղծում երկրի ինքնիշխանությանը, տարածքային ամբողջականությանը, պետական ​​իշխանության մարմինների սահմանադրական լիազորությունների իրականացմանը,
ե) հաստատում է առանձին հարցերի ուսումնասիրման նպատակով ստեղծված կառավարական հանձնաժողովի և խորհրդի դրույթները,
զ) սոցիալ-տնտեսական, մշակութային և այլ ոլորտներում հաստատում է պետական ​​նպատակային ծրագրերը և ապահովում դրանց իրականացումը,
է) իրականացնում է օրենսդրական նախաձեռնություն և մշակում կառավարական ծրագիրը,
ը) Վրաստանի Սահմանադրությանը, այլ օրենսդրական և ենթաօրենսդրական ակտերին համապատասխան մասնակցում է տնտեսական քաղաքականության մշակմանը և իրականացմանը,
թ) ապահովում է երկրի տնտեսական տարածքի միասնությունը, տնտեսական գործունեության ազատությունը, մրցակցային ու կայուն ներդրումային միջավայրի ստեղծումը,
ժ) տնօրինում է պետական ​​գույքը,
ժա) կարգավորում է ֆինանսա-բյուջետային հարաբերությունները, մշակում և Վրաստանի խորհրդարան է ներկայացնում Վրաստանի պետական ​​բյուջեի նախագիծը, պետական ​​բյուջեի նախագիծն ընդունելուց հետո ապահովում է դրա կատարումը, ն խորհրդարան է ներկայացնում պետական ​​բյուջեի կատարման հաշվետվությունը.
ժբ) իրավասու է  Վրաստանի նախագահին դիմել պահանջով Վրաստանի խորհրդարանի նիստերի միջև ընկած ժամանակահատվածում հրավիրել արտահերթ նստաշրջան, իսկ հերթական  նստաշրջանի ընթացքում՝ հրավիրել արտահերթ նիստ, 
ժգ) ապահովում է պետական ​​ներքին և արտաքին պարտքի կառավարումը,
ժդ) ապահովում է քաղաքացիների սոցիալական պաշտպանությունը,
ժե) մշակում է գործազրկության նվազեցման և վերացման պետական ​​ծրագրեր և ապահովում դրանց իրականացումը,
ժզ) ապահովում է արտագաղթի և ներգաղթի միասնական պետական ​​քաղաքականության իրականացում,
ժէ) ապահովում է կրթության և գիտության բնագավառում միասնական պետական ​​քաղաքականության իրականացում, ընդհանուր, մասնագիտական ​​և բարձրագույն կրթության կատարելագործում,
ժթ) ապահովում է շրջակա միջավայրի և բնական ռեսուրսների պահպանության, բնակչության էկոլոգիական անվտանգության բնագավառում միասնական պետական ​​քաղաքականության իրականացում,
ի) կազմակերպում է բնական ռեսուրսների պահպանություն ու ռացիոնալ օգտագործում,
իա) իրականացնում է երկրի արտաքին քաղաքականությունը,
իբ) համաձայնեցնում է այլ պետությունների և միջազգային կազմակերպությունների հետ բանակցություններ վարելու, ինչպես նաև միջազգային պայմանագրերի կնքման հարցերը և ապահովում է միջազգային պայմանագրերով Վրաստանի ստանձնած պարտավորությունների կատարումը,
իբ1) ստեղծում է «Սահմանափակ հնարավորություն ունեցող անձանց իրավունքների մասին կոնվենցիայի» իրականացման համար  պատասխանատու միջգերատեսչային համակարգող հանձնաժողով,   հաստատում է «Սահմանափակ հնարավորություն ունեցող անձանց իրավունքների մասին կոնվենցիայի» և «Սահմանափակ հնարավորություն ունեցող անձանց իրավունքների մասին» Վրաստանի  օրենքի  իրականացմանը նպաստող  միասնական ռազմավարություն և համապատասխան գործողությունների ծրագիր  և վերահսկում է դրա կատարումը,
իգ) դիմում է Վրաստանի խորհրդարան` Վրաստանի միջազգային պայմանագրի վավերացման, գործողության կասեցման և չեղարկման վերաբերյալ,
իդ) դիմում է Վրաստանի նախագահին Վրաստանի դեսպանների և դիվանագիտական ​​ներկայացուցչությունների ղեկավարների նշանակման և ազատման վերաբերյալ,
իե) համաձայնեցնում է   այլ պետությունների և միջազգային կազմակերպությունների դեսպանների և այլ դիվանագիտական ​​ներկայացուցիչների հավատարմագրերի ստացումը, 
իզ) Վրաստանի խորհրդարանի կողմից ընտրելու նպատակով Վրաստանի նախագահին է ներկայացնում Ազգային կարգավորող մարմինների անդամության թեկնածուներին,   
իզ1) (հանվել է՝ 20.09.2018թ., №3453),
իէ) միջոցներ է ձեռնարկում երկրի պաշտպանության և հասարակական անվտանգության ապահովման համար,
իը) Վրաստանի խորհրդարանի հաստատմանն է ներկայացնում   Ազգային անվտանգության հայեցակարգի նախագիծը,
իթ) (հանվել է՝ 20.09.2018թ., №3453),
իթ1) Վրաստանի նախագահին առաջարկություն է ներկայացնում Վրաստանի պաշտպանության ուժերի հրամանատարի պաշտոնի նշանակման և պաշտոնից ազատման վերաբերյալ,
իթ2) Վրաստանի նախագահին դիմում է առաջարկով միջազգային պարտավորությունների կատարման համար Պաշտպանության ուժերի օգտագործման վերաբերյալ,
իթ3) առաջարկություն է ներկայացնում Վրաստանի նախագահին օրենքով նախատեսված հատուկ դեպքերում պետության պաշտպանության նպատակով այլ պետության ռազմական ուժեր ներմուծելու, օգտագործելու և տեղաշարժելու վերաբերյալ,
իթ4) Վրաստանի խորհրդարանի հաստատմանն է ներկայացնում Պաշտպանության ուժերի քանկը, 
լ) հաստատում է զինվորական կանոնադրություններ,
լա) հաստատում է Վրաստանի պաշտպանության ուժերի կառուցման, օգտագործման և զորահավաքի պլանները, ինչպես նաև երկրի տնտեսության մոբիլիզացման ծրագրերը,
լբ) հաստատում է երկրի տարածքի ռազմա-օպերատիվ պլանները և Վրաստանի քաղաքացիական պաշտպանության պլանները,
լգ) ապահովում է Վրաստանի պաշտպանության ուժերի համալրումը ֆինանսական միջոցներով, մարտական ​​տեխնիկայով և նյութատեխնիկական այլ միջոցներով,
լդ) ապահովում է զինծառայողների սոցիալական պաշտպանության միջոցառումների իրականացումը,
լդ1) միջոցներ է ձեռնարկում օրինականությունն ապահովելու, քաղաքացիների իրավունքներն ու ազատությունները, սեփականությունն ու հասարակական կարգը պաշտպանելու համար, ապահովում է հանցագործության դեմ պայքարը,
լդ2) ապահովում է պետական ​​սահմանի պաշտպանության միջոցառումների իրականացում,
լդ3) իրականացնում է Վրաստանի Սահմանադրությամբ, սույն օրենքով, այլ օրենսդրական և ենթաօրենսդրական ակտերով իրեն վերապահված այլ լիազորություններ։
2004 թվականի դեկտեմբերի 24-ի Վրաստանի № 806 – ՎՕՏ I, № 39, 25.12.2004թ., հոդվ․185
2008 թվականի հոկտեմբերի 10-ի Վրաստանի № 345 – ՎՕՏ I, № 27, 27.10.2008 թ., հոդվ․169
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.
2015 թվականի սեպտեմբերի 18-ի Վրաստանի օրենք № 4301 – կայք, 28․09․2015 թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.
2020 թվականի հուլիսի 14-ի Վրաստանի օրենք №6833 – կայք, 28.07.2020թ.
2023 թվականի սեպտեմբերի 21-ի Վրաստանի օրենք №3518 – կայք,   12.10.2023թ.
     
Հոդված 6
1. Կառավարությունը Վրաստանի Սահմանադրության և այլ օրենսդրական ակտերի հիման վրա և դրանք կատարելու նպատակով ընդունում է որոշումներ և հրամանագրեր։  
2. Կառավարության իրավական ակտերն ստորագրում է վարչապետը:
3. Կառավարության որոշումը նորմատիվ ակտ է, որի պատրաստման, ընդունման և ուժի մեջ մտնելու կարգը սահմանվում է Վրաստանի «Նորմատիվ ակտերի մասին» օրենքով և Կառավարության կանոնակարգով։
4. Կառավարության իրավական ակտերի կատարումը պարտադիր է Վրաստանի ողջ տարածքում։
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.


Գլուխ III
Կառավարության հարաբերությունները Վրաստանի խորհրդարանի և Վրաստանի 
                                                          Նախագահի հետ
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.

Հոդված 7
1. Վրաստանի նորընտիր խորհրդարանի կողմից լիակատար լիազորություններ ձեռք բերելուն պես Կառավարությունը հանում է իր լիազորությունները խորհրդարանի առջև և շարունակում է կատարել իր պարտականությունները մինչև նոր վարչապետի նշանակումը։
2. Վարչապետի հրաժարականի կամ լիազորությունների այլ կերպ դադարեցման դեպքում Կառավարությունը շարունակում է իր պարտականությունների կատարումը մինչև նոր վարչապետի նշանակումը։
3. Վրաստանի խորհրդարանը Կառավարության լիազորությունների չեղարկումից, ինչպես նաև վարչապետի հրաժարականից կամ լիազորությունների այլ կերպ դադարեցումից հետո 2 շաբաթվա ընթացքում վստահություն է հայտնում  խորհրդարանական ընտրությունների լավագույն արդյունք ունեցող կուսակցության կողմից առաջադրված վարչապետի թեկնածուի կողմից առաջադրված Կառավարությանը։ Կառավարության կազմի հետ միասին Վրաստանի խորհրդարան է ներկայացվում Կառավարության ծրագիրը։ 
4. Կառավարությանը վստահության մասին հայտարարությունն արվում է Վրաստանի Սահմանադրության 56-րդ հոդվածի 2-րդ-4-րդ կետերով սահմանված կարգով, իսկ վարչապետի նախաձեռնությամբ վստահություն հայտնելու դեպքում՝ համաձայն  Վրաստանի Սահմանադրության 58-րդ հոդվածով սահմանված կարգի։
5. Կառավարությանը վստահություն հայտնելուց հետո 2 օրվա ընթացքում Վրաստանի նախագահը նշանակում է վարչապետին, իսկ վարչապետը՝ նախարարներին՝ նշանակումից հետո՝ 2 օրվա ընթացքում։ Եթե ​​Վրաստանի նախագահը նշված ժամկետում չնշանակի վարչապետին, նա կհամարվի նշանակված։
6. Վրաստանի խորհրդարանը իրավազոր է անվստահություն հայտնել Կառավարությանը Վրաստանի Սահմանադրության 57-րդ հոդվածով սահմանված կարգով։
2004 թվականի դեկտեմբերի 24-ի Վրաստանի օրենք № 806 – ՎՕՏ I, №39 25.12.2004թ., հոդվ.185
2008 թվականի հոկտեմբերի 10-ի Վրաստանի № 345 – ՎՕՏ I, 27.10.2008 № 27, հոդվ․169
2008 թվականի դեկտեմբերի 23-ի Վրաստանի № 832 – ՎՕՏ I, 29.12.2008 № 40, հոդվ․271
2010 թվականի ապրիլի 27-ի Վրաստանի օրենք №3021 – ՎՕՏ I, 04.05.2010 № 23, հոդվ․140
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 71. (Հանվել է)
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.


Հոդված 72
1. Վրաստանի նախագահը Վրաստանի պետության ղեկավարն է, երկրի միասնության և ազգային անկախության երաշխավորը։
2. Վրաստանի նախագահը Վրաստանի պաշտպանության ուժերի գերագույն հրամանատարն է։
3. Վրաստանի նախագահը ներկայացնում է Վրաստանը արտաքին հարաբերություններում։
4. Վրաստանի նախագահը.
ա) Կառավարության համաձայնությամբ իրականացնում է ներկայացուցչական լիազորություններ արտաքին հարաբերություններում, բանակցություններ է վարում այլ պետությունների և միջազգային կազմակերպությունների հետ, կնքում միջազգային պայմանագրեր,
բ) Կառավարության առաջարկությամբ նշանակում և ազատում է Վրաստանի դեսպաններին և դիվանագիտական ​​ներկայացուցչությունների ղեկավարներին,
գ) Կառավարության համաձայնությամբ ընդունում է այլ պետությունների և միջազգային կազմակերպությունների դեսպանների և այլ դիվանագիտական ​​ներկայացուցիչների հավատարմագրերը,
դ) Կառավարության առաջարկությամբ Վրաստանի խորհրդարան ընտրելու է ներկայացնում Ազգային կարգավորող մարմինների անդամության թեկնածուներին,
ե) իրավասու է Կառավարության առաջարկությամբ և Վրաստանի խորհրդարանի համաձայնությամբ կասեցնել տարածքային միավորի ներկայացուցչական մարմնի գործունեությունը կամ լուծարել այն, եթե դրա գործողությունը սպառնում է երկրի ինքնիշխանությանը, տարածքային ամբողջականությանը, պետական ​​կառավարման մարմինների սահմանադրական լիազորությունների իրականացմանը, 
զ) Վրաստանի Սահմանադրությամբ նախատեսված դեպքերում նշանակում է վարչապետ,  
է) Կառավարության առաջարկությամբ նշանակում է և պաշտոնից  ազատում   Վրաստանի պաշտպանության ուժերի հրամանատարին,
ը) Կառավարության առաջարկությամբ ընդունում է որոշում միջազգային պարտավորությունների կատարման համար Պաշտպանության ուժերը կիրառելու մասին,
թ) Կառավարության ներկայացմամբ որոշում է ընդունում պետության պաշտպանության նպատակով հատուկ դեպքերում  և օրենքով նախատեսված դեպքերում   երկիր այլ պետության ռազմական ուժեր ներմուծելու, օգտագործելու և տեղափոխելու մասին։ 
5. (Հանվել է՝  20.09.2018 թ., № 3453)։
2013 թվականի հոկտեմբերի 4-ի Վրաստանի №1463 օրենք – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 73
1. Վրաստանի նախագահի իրավական ակտը, բացառությամբ Վրաստանի Սահմանադրության 53-րդ հոդվածի 2-րդ կետով նախատեսված դեպքերի, պահանջում է վարչապետի համաստորագրություն։ Համաստորագրումն իրականացվում է սույն հոդվածով սահմանված կարգով:
2. (Հանվել է՝  20.09.2018 թ., № 3453),
3. (Հանվել է՝  20.09.2018 թ., № 3453)։
4. Համաստորագրություն չի պահանջում Վրաստանի նախագահի իրավական ակտը, որը վերաբերում է.
ա) Վրաստանի խորհրդարանի ընտրությունների նշանակմանը, խորհրդարանի արձակմանը, խորհրդարանի նստաշրջանի կամ նիստի գումարմանը,
բ) սահմանադրական համաձայնագրի կնքմանը, 
գ) օրենքի ստորագրմանը և հրապարակմանը, օրենքն առարկություններով Վրաստանի խորհրդարան վերադարձնելուն, 
դ) վարչապետի նշանակմանը, Արդարադատության բարձրագույն խորհրդի անդամի նշանակմանը, Կենտրոնական ընտրական հանձնաժողովի նախագահի և անդամի նշանակմանը,  Ազգային բանկի խորհրդի անդամի նշանակմանը, Ազգային բանկի նախագահի նշանակմանը,  Սահմանադրական դատարանի դատավորի նշանակմանը, 
ե) պետական ​​պարգևների ու մրցանակների, պատվավոր կոչումների շնորհմանը, 
զ) քաղաքացիության հարցերի լուծմանը, 
է) դատապարտյալներին ներում շնորհմանը, 
ը) Սահմանադրական դատարան կամ դատարան դիմելուն,   
թ) Վրաստանի նախագահի լիազորությունների իրականացման կազմակերպմանը։ 
5. Վրաստանի նախագահի իրավական ակտը, որը պահանջում է համաստորագրություն, համաստորագրման համար ներկայացվում է վարչապետին Վրաստանի նախագահի ստորագրությունից ոչ ուշ, քան 2-րդ օրը։
6. Վարչապետը համաստորագրման հանձնված Վրաստանի նախագահի իրավական ակտը 10-օրյա ժամկետում դնում է Կառավարության նիստի քննարկման։ Եթե ​​Կառավարությունը Կառավարության կանոնակարգով սահմանված կարգով հավանություն է տալիս Վրաստանի նախագահի իրավական ակտին, վարչապետը ստորագրում է այն, այդպիսով համաստորագրությունը համարվում է ավարտված։
7. Եթե Կառավարությունը հավանություն չի տալիս Վրաստանի նախագահի իրավական ակտին, որը ներկայացվել է վարչապետին համաստորագրման, ապա Կառավարությունը պատրաստում է մոտիվացված առարկություններ, որոնք վարչապետը իրավական ակտի հետ 10 օրվա ընթացքում կհանձնի Վրաստանի նախագահին։ Վրաստանի նախագահը կարող է առաջիկա 10 օրվա ընթացքում Կառավարության դիտողություններին համապատասխան փոփոխություններ կատարել իրավական ակտում և այս կերպ այն կրկին ներկայացնել վարչապետին համաստորագրման։   Դրանից հետո կրկնվում է սույն հոդվածի 6-րդ կետով նախատեսված ընթացակարգը։
8. Եթե Կառավարությունը կրկին հավանություն չի տա Վրաստանի նախագահի իրավական ակտին, ապա Վրաստանի նախագահն այլևս չի կարող նույն բովանդակությամբ իրավական ակտ ներկայացնել վարչապետի  համաստորագրման՝ այն կրկնակի մերժումից հետո 6 ամսվա ընթացքում։
9. Վրաստանի նախագահը կարող է վարչապետին ուղղված հիմնավորված դիմումի հիման վրա պահանջել արագացված կարգով   համաստորագրել իր իրավական ակտը։ Եթե ​​վարչապետը Վրաստանի նախագահի դիմումը բավարար հիմնավորված համարի, ապա 3-օրյա ժամկետում Վրաստանի նախագահի իրավական ակտը կներկայացնի Կառավարության նիստի քննարկմանը։ Համաստորագրումից հրաժարվելու դեպքում սույն հոդվածի 7-րդ կետով նախատեսված պատճառաբանված դիտողությունները 3 օրվա ընթացքում փոխանցվում են Վրաստանի նախագահին։ Եթե ​​վարչապետը Վրաստանի նախագահի դիմումը բավարար հիմնավորված համարի, ապա համաստորագրումը կիրականացվի սույն հոդվածի 6-րդ և 7-րդ կետերով սահմանված ժամկետներում, ինչի մասին վարչապետը պաշտոնապես կտեղեկացնի Վրաստանի նախագահին։
10. Վրաստանի նախագահի կողմից վարչապետի ներկայացման հիման վրա հրապարակված հրամանը պատերազմական կամ արտակարգ դրություն հայտարարելու կամ չեղարկելու մասին   անհապաղ հանձնվում է վարչապետին։ Վարչապետը, սույն հրամանի փոխանցման պես, որոշում է կայացնում համաստորագրման մասին։ Պատերազմական կամ արտակարգ դրություն հայտարարելու մասին հրամանը   վարչապետի կողմից համաստորագրման դեպքում անհապաղ   հայտարարվում է և ուժի մեջ մտնում հրապարակման պահից։
11. Վրաստանի նախագահի կողմից վարչապետի առաջարկության հիման վրա  ընդունված դեկրետը հանձնվում է վարչապետին, և նրա համաստորագրությունն իրականացվում է սույն հոդվածի 10-րդ կետով սահմանված կարգով: Պատերազմական կամ արտակարգ դրության ժամանակ ընդունված դեկրետը  վարչապետի կողմից համաստորագրման դեպքում ուժի մեջ է մտնում հրապարակման պահից, իսկ Վրաստանի Սահմանադրության 71-րդ հոդվածի 4-րդ կետով նախատեսված դեպքում՝ նորմի կասեցման մասին դեկրետը՝ Վրաստանի խորհրդարանի կողմից հաստատվելուն պես։ 
12. Վրաստանի նախագահի իրավական ակտը, որը պահանջում է համաստորագրում, հրապարակվում է և իրավական հետևանք է առաջացնում միայն համաստորագրումից հետո:
13. Համաստորագրված իրավական ակտի համար քաղաքական պատասխանատվությունը կրում է Կառավարությունը։
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 74
1. Վրաստանի նախագահը Կառավարության համաձայնության հիման վրա իրականացնում է Վրաստանի Սահմանադրության 52-րդ հոդվածի առաջին կետի «ա» ենթակետով նախատեսված հարցերը։ Այդ նպատակով Վրաստանի նախագահը գրավոր առաջարկություններ է ներկայացնում Կառավարությանը, որոնք Կառավարությունը քննարկում է իր նիստում։
2. Կառավարության համաձայնությունն ընդունվում է հրամանագրի տեսքով։
3. Կառավարության համաձայնությունը ստանալու կարգը սահմանվում է Կառավարության կանոնակարգով:
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Գլուխ IV
Կառավարության ղեկավարությունը և նրա գործունեության կազմակերպումը

Հոդված 8
1. Կառավարության ղեկավարը Վրաստանի վարչապետն է։
2. Վարչապետը.
ա) ղեկավարում է Կառավարությունը, Վրաստանի Սահմանադրության, սույն օրենքի և այլ նորմատիվ ակտերի հիման վրա որոշում է Կառավարության գործունեության հիմնական ուղղությունները, կազմակերպում է Կառավարության գործունեությունը,
բ) համակարգում և վերահսկում է նախարարների գործունեությունը,
գ) հաշվետու է Վրաստանի խորհրդարանին Կառավարության գործունեության համար,
դ) տարին մեկ անգամ Վրաստանի խորհրդարան  է ներկայացնում հաշվետվություն Կառավարության ծրագրի կատարման ընթացքի մասին, ինչպես նաև խորհրդարանի պահանջով` հաշվետվություն Կառավարության ծրագրի առանձին մասի կատարման ընթացքի մասին,
ե) իրավազոր է Վրաստանի խորհրդարանի առաջ բարձրացնել Կառավարության վստահության հարցը։ Վստահության մասին հայտարարությունն արվում է վարչապետի նախաձեռնությամբ՝ Վրաստանի Սահմանադրության 58-րդ հոդվածով սահմանված կարգով,
զ) հրավիրում և ղեկավարում է Կառավարության նիստերը, ստորագրում Կառավարության որոշումներն ու կարգադրությունները,
է) համակարգում է տարածաշրջանային քաղաքականության իրականացումը և Կառավարության հարաբերությունները մունիցիպալիտետի մարմինների հետ,
ը) պաշտոնի է նշանակում և պաշտոնից ազատում   Կառավարության մյուս անդամներին,
թ) իր լիազորությունների սահմաններում ընդունում է անհատական ​​իրավական ակտ՝ հրաման, իրականացնում է լրիվ վարչական  գործառույթներ կառավարության շենքում,
ժ) օրենքով նախատեսված դեպքերում և սահմանված կարգով պաշտոնի է նշանակում և պաշտոնից ազատում   այլ պաշտոնատար անձանց, վարչական պայմանագրեր է կնքում «Հանրային ծառայության մասին» Վրաստանի օրենքի 78-րդ հոդվածով սահմանված անձանց հետ,
ժա) ներկայացնում է Կառավարությունը այլ պետական ​​հիմնարկների և միջազգային կազմակերպությունների հետ հարաբերություններում,
ժբ) իր լիազորությունների շրջանակներում որոշումներ է կայացնում Կառավարության վարչակազմի պաշտոնատար անձանց խրախուսման և նրանց նկատմամբ կարգապահական միջոցներ կիրառելու մասին՝ «Հանրային ծառայության մասին» Վրաստանի օրենքով սահմանված կարգով,
ժգ) (հանվել է՝ 20.09.2018թ., № 3453),
ժգ1) ներկայացնում է Վրաստանը արտաքին հարաբերություններում, Վրաստանի անունից կնքում է միջազգային պայմանագրեր,
ժգ2) Վրաստանի վրա զինված հարձակման կամ դրա անմիջական սպառնալիքի դեպքում   դիմում է Վրաստանի նախագահին՝ ռազմական դրություն հայտարարելու մասին առաջարկությամբ,
ժգ3)  զանգվածային անկարգությունների, երկրի տարածքային ամբողջականության խախտման, զինված խռովության,   ահաբեկչական գործողության, բնական կամ տեխնածին աղետի կամ համաճարակի կամ ցանկացած այլ դեպքում, երբ պետական ​​իշխանության մարմինները զրկված են սահմանադրական լիազորությունների նորմալ իրականացման հնարավորությունից,   Վրաստանի նախագահին է դիմում առաջարկությամբ երկրի ողջ տարածքում  կամ դրա որևէ մասում արտակարգ դրություն հայտարարելու մասին, 
ժգ4) դիմում է Վրաստանի նախագահին՝ պատերազմական կամ արտակարգ դրության ժամանակ օրգանական օրենքի ուժ ունեցող դեկրետ հրապարակելու համար,   որը գործում է համապատասխանաբար մինչև ռազմական կամ արտակարգ դրության չեղարկումը,   
ժգ5) որոշում է կայացնում պատերազմական դրության ժամանակ Պաշտպանության ուժերի կիրառման մասին. այս որոշումը չի պահանջում Վրաստանի խորհրդարանի հաստատումը,
ժգ6) որոշում է կայացնում բնական կամ տեխնածին աղետի կամ համաճարակի ժամանակ Պաշտպանության ուժերի օգտագործման մասին։ Այս որոշումը չի պահանջում Վրաստանի խորհրդարանի հաստատում։ Բացի այդ, Վրաստանի խորհրդարանն իրավասու է որոշում կայացնել բնական կամ տեխնածին աղետի կամ համաճարակի ժամանակ Պաշտպանության ուժերի օգտագործումը դադարեցնելու մասին,
ժգ7) դիմում է Վրաստանի նախագահին արտակարգ դրության ժամանակ Պաշտպանության ուժերը օգտագործելու վերաբերյալ,
ժգ8) պատերազմական դրության ժամանակ հանդիսանում է խորհրդակցական մարմնի՝ Պաշտպանության ազգային խորհրդի անդամ,
ժգ9) արտակարգ կամ պատերազմական դրության ժամանակ արձակում է հրաման, որի համաձայն գործում են Պաշտպանության ուժերը,
ժդ) իրականացնում է սույն օրենքով, այլ օրենսդրական և ենթաօրենսդրական նորմատիվ ակտերով իրեն վերապահված այլ լիազորություններ:
2008 թվականի հոկտեմբերի 10-ի Վրաստանի օրենք № 345 – ՎՕՏ I, 27.10.2008 № 27, հոդվ․169
2012 թվականի հուլիսի 5-ի Վրաստանի օրենք № 6628 – կայք, 07.05.2012թ.
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2014 թվականի փետրվարի 5-ի Վրաստանի օրենք №1976 – կայք, 19.02.2014թ.
2014 թվականի մայիսի 2-ի Վրաստանի օրենք №2355 – կայք, 16.05.2014թ.
2015 թվականի հոկտեմբերի 27-ի Վրաստանի օրենք №4362 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №141 – կայք, 28.12.2016թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.
2020 թվականի հուլիսի 15-ի Վրաստանի օրենք № 6967 – կայք , 28.07.2020թ.

Հոդված 9
1. Վարչապետի լիազորությունները դադարեցվում են.
ա) հրաժարական տալու դեպքում,  
բ) մահանալու դեպքում,  
գ) նրա նկատմամբ դատարանի մեղադրական դատավճիռն օրինական ուժի մեջ մտնելու պահից,
դ) (հանվել է՝   20.09.2018թ., №3453),
ե) Վրաստանի Սահմանադրության 48-րդ և 56-րդ–58-րդ հոդվածներով նախատեսված դեպքերում և սահմանված կարգով,
զ) Կառավարության անդամի գործունեության հետ անհամատեղելի պաշտոն զբաղեցնելիս,
է) (հանվել է՝   04.10.2013թ., №1463)։
2. Սույն հոդվածի 1-ին կետի.
ա) «ա» ենթակետով նախատեսված դեպքում վարչապետը համարվում է զբաղեցրած պաշտոնից հրաժարական տված այդ մասին  հրապարակային հայտարարություն անելու կամ Վրաստանի նախագահին և Վրաստանի խորհրդարանին գրավոր դիմում ներկայացնելու պահից։ Վարչապետի լիազորությունները դադարում են հրաժարականը տալուն պես,  
բ) «բ» ենթակետով նախատեսված դեպքում վարչապետի լիազորությունները դադարած են համարվում համապատասխան փաստի առաջացման դեպքում,
գ) «գ» ենթակետով նախատեսված դեպքում վարչապետի լիազորությունները դադարեցված են համարվում համապատասխան վճռի օրինական ուժի մեջ մտնելու պահից,
դ) «զ» ենթակետով նախատեսված դեպքում վարչապետի լիազորությունները դադարեցված են համարվում պաշտոնեական անհամատեղելիության փաստի մասին Վրաստանի խորհրդարանի որոշումը ստանալուն պես։
3. Վարչապետի հրաժարականի կամ նրա լիազորությունների այլ կերպ դադարեցման դեպքում Կառավարությունը շարունակում է իր պարտականությունների կատարումը մինչև նոր վարչապետի նշանակումը:
2013 թվականի հոկտեմբերի 4- ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 10
1. Վարչապետն իրավազոր է   նախարարներից մեկին նշանակել առաջին փոխվարչապետի, ինչպես նաև մեկ կամ մի քանի նախարարների՝ փոխվարչապետի պաշտոնի։
2. Առաջին փոխվարչապետը կատարում է վարչապետի պարտականությունները նրա բացակայության և օրենքով նախատեսված այլ դեպքերում, ինչպես նաև նրա որոշ հանձնարարություններ:
3. Փոխվարչապետը (փոխվարչապետերը) համակարգում է գործադիր իշխանության իրականացումը վարչապետի հրամանով սահմանված պետական ​​կառավարման  ոլորտում։
4. Փոխվարչապետերի թիվը սահմանում է վարչապետը։
5. Առաջին փոխվարչապետի և փոխվարչապետի (փոխվարչապետերի) պարտականությունները նշանակվում են վարչապետի հրամանով, որի մասին Կառավարության անդամները տեղեկացվում են դրա հրապարակման պահից հնգօրյա ժամկետում։ Նույն հրամանով սահմանվում են առաջին փոխվարչապետի և փոխվարչապետի (փոխվարչապետերի) գործառույթները։
2008 թվականի հուլիսի 5-ի Վրաստանի օրենք № 94 – ՎՕՏ I, № 13 16.07. 2008, հոդվ․106
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 11 (հանվել է)
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2015 թվականի հոկտեմբերի 27-ի Վրաստանի օրենք №4362 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №141 – կայք, 28.12.2016թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 111
1. Վարչապետն ու նախարարներն իրենց լիազորությունների շրջանակում ներկայացնում են Վրաստանը արտաքին հարաբերություններում։
2. Վարչապետը և Վրաստանի արտաքին գործերի նախարարն իրավունք ունեն Վրաստանի միջազգային պայմանագրի կնքման հետ կապված բոլոր գործողությունները կատարել առանց լիազորությունը ներկայացնելու։
2013 թվականի հոկտեմբերի 4-ի Վրաստանի օրենք № 1463– կայք, 22.10.2013թ.

Հոդված 12
1. Կառավարության նիստն անցկացվում է առնվազն ամիսը մեկ անգամ։
2. Կառավարության նիստը հրավիրում և դրա օրակարգը որոշում է վարչապետը։
3. Կառավարության նիստը ղեկավարում է վարչապետը։
4. Կառավարության նիստը սովորաբար դռնփակ է։ Օրենքով նախատեսված դեպքում, ինչպես նաև Կառավարության որոշմամբ Կառավարության նիստը կարող է հայտարարվել հրապարակային։
5. Կառավարության աշխատանքը, Կառավարության նիստը նախապատրաստելու, վարելու, նիստում հարց  քննարկելու և որոշումներ  ընդունելու կարգը սահմանվում է Կառավարության կանոնակարգով, որը վարչապետի առաջարկությամբ հաստատում է Կառավարությունը։
6. Կառավարության վճիռը ձևակերպվում է Կառավարության որոշմամբ կամ կարգադրությամբ, որը ստորագրում է   վարչապետը։
2009 թվականի հունիսի 26-ի Վրաստանի օրենք №1345 – ՎՕՏ I, № 16  07.07.2009, հոդվ․ 81
2009 թվականի նոյեմբերի 3-ի Վրաստանի օրենք № 1904 – ՎՕՏ I, № 35 19.11.2009, հոդվ․214
2012 թվականի հուլիսի 5-ի Վրաստանի օրենք № 6628 – կայք, 07.05.2012թ.
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.

Գլուխ V
Կառավարության աշխատակազմը
2014 թվականի մայիսի 2-ի Վրաստանի օրենք № 2355 – կայք, 16.05.2014թ.

Հոդված 13
1. Կառավարության գործունեության կազմակերպչական ապահովման, վերլուծական, տեղեկատվական և այլ նյութերի պատրաստման, ինչպես նաև Կառավարության որոշումների կատարման հսկողությանը նպաստելու նպատակով ստեղծվում է Կառավարության աշխատակազմ, որը գլխավոր է  վարչապետը։
2. (Հանվել է՝ 05.07.2012թ., № 6628):
3. Կառավարության աշխատակազմի կառուցվածքը, լիազորությունները և գործունեության կազմակերպումը սահմանվում են աշխատակազմի կանոնադրությամբ, որը հաստատում է Կառավարությունը:
2012 թվականի հուլիսի 5- ի Վրաստանի օրենք № 6628 – կայք, 07.05.2012թ.
2014 թվականի մայիսի 2-ի Վրաստանի օրենք № 2355 – կայք, 16.05.2014թ.


Գլուխ VI
   Նախարարություն

Հոդված 14
1. Նախարարությունը ստեղծվում է օրենքի հիման վրա՝ Կառավարության իրավազորության սահմանված ոլորտում պետական ​​քաղաքականության և կառավարման իրականացումն ապահովելու նպատակով։
2. Վրաստանի նախարարություններն են.
ա) Կրթություն, գիտություն և երիտասարդություն,
բ) Շրջակա միջավայրի պահպանության  և գյուղատնտեսության, 
գ) Էկոնոմիկայի և կայուն զարգացման, 
դ) Պաշտպանության,
ե) Արդարադատության, 
ե1) Մշակույթի և սպորտի,
զ) Բռնազավթված տարածքներից հարկադիր տեղահանվածների, աշխատանքի,   առողջապահության և սոցապահովման,  
է) Տարածաշրջանային զարգացման և ենթակառուցվածքների,
ը) Արտաքին գործերի,
թ) Ֆինանսների,
ժ) Ներքին գործերի։
2004 թվականի հունիսի 24-ի Վրաստանի օրենք № 195 – ՎՕՏ I, № 17  07.07.2004 թ․ հոդվ.58
2004 թվականի դեկտեմբերի 24-ի Վրաստանի օրենք № 806 – ՎՕՏ I, № 39 25.12.2004թ, հոդվ.185
2008 թվականի հոկտեմբերի 10-ի Վրաստանի օրենք № 345 – ՎՕՏ I, № 27  27.10.2008թ․ հոդվ․169
2008 թվականի դեկտեմբերի 23-ի Վրաստանի օրենք № 848 – ՎՕՏ I, № 40  29.12.2008թ․, հոդվ․273
2008 թվականի դեկտեմբերի 30-ի Վրաստանի օրենք № 959 – ՎՕՏ I, № 41 30.12..2008թ․, հոդվ․333
2010 թվականի հունիսի 29-ի Վրաստանի օրենք № 3153 – ՎՕՏ I, № 30 29․06․2010 թ․, հոդվ․194
2011 թվականի մարտի 11-ի Վրաստանի օրենք № 4385 – կայք, 17.03.2011թ.
2013 թվականի մարտի 25-ի Վրաստանի օրենք № 449 – կայք, 04.05.2013թ.
2013 թվականի դեկտեմբերի 13-ի Վրաստանի օրենք № 1792 – կայք, 28.12.2013թ.
2017 թվականի դեկտեմբերի 7-ի Վրաստանի օրենք № 1620 – կայք, 14.12.2017թ.
2018 թվականի հուլիսի 5-ի Վրաստանի օրենք №3024 – կայք, 11.07.2018թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.
2021 թվականի մարտի 16-ի Վրաստանի օրենք № 335 – կայք, 18.03.2021թ.
2023 թվականի նոյեմբերի 30-ի Վրաստանի օրենք № 3822 – կայք, 15.12.2023թ.

Հոդված 15
1. Նախարարությունը հաշվետու է Կառավարությանը և իրականացնում է օրենքով նախատեսված կամ Կառավարության և վարչապետի կողմից օրենքի հիման վրա հանձնարարված խնդիրները: 
2. Նախարարությունն ունի կանոնադրություն, ավարտված հաշվեկշիռ և հաշվետվություն գանձապետարանում,  նախահաշիվ և պետական ​​զինանշանի պատկերով կնիք:
3. Նախարարությունը ֆինանսավորվում է պետական ​​բյուջեից: Բյուջետային միջոցների նպատակային օգտագործման համար պատասխանատվություն է կրում Վրաստանի օրենսդրությամբ սահմանված կանոններին համապատասխան:
4. Նախարարությունը հիմնվում է միակառավարման սկզբունքի վրա, եթե օրենքով այլ բան նախատեսված չէ:
5. Նախարարության լիազորությունները սահմանվում են օրենքով և (կամ) օրենքի հիման վրա ընդունված Կառավարության որոշմամբ: Նախարարությունն իրավունք չունի իր իրավունքներն ու պարտականությունները փոխանցել այլ պետական ​​կամ ոչ պետական ​​հիմնարկներին, եթե այլ բան նախատեսված չէ Վրաստանի օրենսդրությամբ։
6. Նախարարությունը գործում է իր լիազորությունների շրջանակում՝ Վրաստանի Սահմանադրության, այլ օրենքների, պատերազմի կամ արտակարգ դրության ժամանակ հրապարակված Վրաստանի նախագահի իրավական ակտերի, Կառավարության և վարչապետի իրավական ակտերի հիման վրա և դրանց կատարման համար։  
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 16
1. Նախարարության կառավարման ոլորտը սահմանվում է նախարարության կանոնադրությամբ:
2. Եթե հարցը, որն օրենքով փոխանցված է գործադիր իշխանության կառավարմանը, չի պատկանում որևէ նախարարության կառավարման ոլորտին, ապա դրա վերաբերյալ որոշում է կայացնում Կառավարությունը։ Կառավարությունն իրավասու է նաև որոշում կայացնել   համապատասխան նախարարության կառավարման ոլորտին պատկանող հարցի վերաբերյալ, եթե համապատասխան նախարարությունն այդ հարցի վերաբերյալ (բացառությամբ՝ երկրի անվտանգության, պաշտպանության, հասարակական անվտանգության  և Վրաստանի քրեական օրենսդրությամբ նախատեսված լիազորությունների իրականացման հետ կապված հարցերի) որոշում չի կայացնում կամ ձգձգում է որոշման կայացումը։ 
3. Եթե հարցը պատկանում է մի քանի նախարարությունների կառավարման ոլորտին, և որոշում կայացնող նախարարությունը սահմանված չէ, որոշումը կայացնում է Կառավարությունը։
2009 թվականի նոյեմբերի 3-ի Վրաստանի օրենք №1904 – ՎՕՏ I, 19.11.2009 № 35, հոդվ․214
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

Հոդված 17
1. Նախարարության կանոնադրությունը նախարարի առաջարկությամբ հաստատում է Կառավարությունը։
2. (Հանվել է՝ 04.10.2013թ., №1463):
3. Նախարարության կանոնադրությունը պետք է ներառի.
ա) նախարարության լրիվ անվանումը և իրավաբանական հասցեն,
բ) նախարարության գործունեության ոլորտը և խնդիրները,
գ) նախարարության ղեկավարության կազմակերպումը, ղեկավարների իրավունքներն ու պարտականությունները,
դ) նախարարության համակարգը, կառուցվածքը, կառուցվածքային  ստորաբաժանումների հիմնական խնդիրները  և իրավասությունը,
ե) նախարարության գործունեության կազմակերպմանն առնչվող այլ էական հարցեր:
2004 թվականի դեկտեմբերի 24-ի Վրաստանի օրենք №806 – ՎՕՏ I, 25.12.2004 № 39, հոդվ․185
2008 թվականի հոկտեմբերի 10-ի Վրաստանի օրենք №345 – ՎՕՏ I, 27.10.2008 № 27, հոդվ․169
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.
 
Հոդված 18
1. Նախարարության կանոնադրության համաձայն նախարարությունը բաժանվում է կառուցվածքային ստորաբաժանումների։
2. Նախարարության կառուցվածքային ստորաբաժանման լիազորությունները սահմանվում են նախարարության կանոնադրությամբ և սույն կառուցվածքային ստորաբաժանման կանոնադրությամբ, որը հաստատում է նախարարը:
3. (Հանվել է՝ 04.10.2013թ., №1463):
4. Հանրային իրավունքի իրավաբանական անձի (բացառությամբ անկախ կարգավորող մարմնի, ինչպես նաև հանրային իրավունքի իրավաբանական անձի, որը, համաձայն Վրաստանի օրենքի և (կամ) միջազգային պայմանագրի, չունի պետական ​​վերահսկող մարմին, և «Հանրային իրավունքի իրավաբանական անձի մասին» Վրաստանի օրենքի 5-րդ  հոդված 2-րդ կետի «դ» ենթակետի համաձայն ստեղծված իրավաբանական անձի) պետական ​​վերահսկողությունը կարող է իրականացնել միայն նախարարությունը, եթե օրենքով կամ Կառավարության որոշմամբ այլ բան նախատեսված չէ:
2004 թվականի նոյեմբերի 11-ի Վրաստանի օրենք № 569 – ՎՕՏ I, №34, 16.11.2004 թ․, հոդվ․159
2005 թվականի մարտի 22-ի Վրաստանի օրենք №1132 – ՎՕՏ I, №13,12.04.2005թ․,  հոդվ․82
2007 թվականի մարտի 2-ի Վրաստանի օրենք №4409 – ՎՕՏ I, 23.03.2007 № 8, հոդվ․73
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2014 թվականի մայիսի 2-ի Վրաստանի օրենք №2355 – կայք, 16.05.2014թ.

Հոդված 19
1. Նախարարության տարածքային մարմինը ստեղծվում, վերափոխվում և դադարեցնում է իր գործունեությունը Կառավարության որոշմամբ, եթե օրենքով այլ բան նախատեսված չէ։
2. Նախարարության տարածքային մարմինն իր իրավասության սահմաններում ներկայացնում է նախարարությունը:
3. Նախարարության տարածքային մարմնի ղեկավարին և նրա տեղակալին պաշտոնի է նշանակում և պաշտոնից ազատում է նախարարը:
4. Նախարարության տարածքային մարմնի կառավարման ոլորտը, իրավունքներն ու պարտականությունները, գործունեության հիմնական ուղղությունները սահմանվում են տարածքային մարմնի կանոնադրությամբ, որը հաստատում է նախարարը:

Հոդված 20
1. Նախարարությունը ղեկավարում է նախարարը, որը Վրաստանի օրենսդրությամբ սահմանված կարգով որոշումներ է ընդունում իր իրավասությանը վերաբերող հարցերի վերաբերյալ:
2. Նախարարը.
ա) ղեկավարում է նախարարությունը, վարում է նրա գործունեությունը և լուծում նախարարության կառավարման ոլորտին պատկանող հարցեր,
բ) պատասխանատու է Վրաստանի Սահմանադրության, այլ օրենքների, պատերազմական կամ արտակարգ դրության ժամանակ հրապարակած Վրաստանի նախագահի իրավական ակտերի, Կառավարության որոշումների և հրամանագրերի, վարչապետի հրամանների կատարման համար,
գ) հետևում է նախարարության կառուցվածքային ստորաբաժանումների և նախարարության կառավարման ոլորտում ընդգրկված պետական ​​ենթագերատեսչական  հիմնարկների, հանրային իրավունքի իրավաբանական անձանց և տարածքային մարմինների կողմից իրենց պարտականությունների կատարման ընթացքին և սույն օրենքով սահմանված կարգով ծառայողական հսկողություն է իրականացնում նախարարության հանրային ծառայողների  որոշումների և գործունեության նկատմամբ,
դ) Վրաստանի օրենսդրությամբ սահմանված կարգով իր իրավասության սահմաններում պաշտոնի է նշանակում և պաշտոնից ազատում   նախարարության հաստիքացուցակով սահմանված պաշտոնատար անձանց, տարածքային մարմինների պաշտոնատար անձանց, հանրային իրավունքի իրավաբանական անձանց ղեկավարներին,  բացառությամբ օրենքով նախատեսված դեպքերի, վարչական պայմանագրով կամ աշխատանքային պայմանագրով աշխատանքի է ընդունում այլ հանրային ծառայողների,
դ1) Վրաստանի օրենսդրությամբ նախատեսված դեպքում հանրային իրավունքի իրավաբանական անձի ղեկավարին համաձայնություն է տալիս աշխատողներին պաշտոնի նշանակելու և պաշտոնից ազատելու համար.
ե) վարչապետին առաջարկություն է ներկայացնում նախարարության տարեկան բյուջեի եկամուտների և ծախսերի հարցերի, իսկ անհրաժեշտության դեպքում՝ լրացուցիչ բյուջեի նախագծի վերաբերյալ, որոշումներ է ընդունում բյուջետային միջոցների նպատակային օգտագործման վերաբերյալ և պատասխանատու է  բյուջեի ճշգրիտ և պատշաճ կատարման համար, 
զ) պետական ​​բյուջեին համապատասխան հաստատում է նախարարության կառավարման ոլորտում ընդգրկված պետական ​​ենթագերատեսչական  հիմնարկների   ծախսերի նախահաշիվները, վերահսկում դրանց կատարումը և անհրաժեշտության դեպքում տալիս ցուցումներ բյուջետային միջոցների օգտագործման վերաբերյալ,
է) սահմանում է նախարարության կառավարման ոլորտում ընդգրկված պետական ​​ենթագերատեսչական  հիմնարկների կառուցվածքը և գործավարության կարգը, բացառությամբ այն դեպքերի, երբ դրանք սահմանվում են նախարարի հրամանին վերադաս իրավական ակտերով,
ը) վարչապետին ներկայացնում է նախարարության գործունեության հաշվետվություն,
թ) մասնակցում է Կառավարության նիստերին,
ժ) իրականացնում է օրենքներով, պատերազմական կամ արտակարգ դրության ժամանակ Վրաստանի նախագահի ընդունած իրավական ակտերով, Կառավարության որոշումներով ու կարգադրություններով և վարչապետի հրամաններով իրեն վերապահված այլ խնդիրներ։
3. Եթե նախարարության տնօրինման ոլորտին պատկանող հարցը վերաբերում է նաև այլ նախարարության, ապա նախարարը որոշումը համաձայնեցնում է համապատասխան նախարարի հետ։ Համաձայնություն չհասնելու դեպքում հարցը քննարկվում է Կառավարության նիստում։
4. Նախարարը պատասխանատու է պետական ​​գույքի պահպանության և օգտագործման համար և կազմակերպում է այդ գործունեությունը Վրաստանի օրենսդրությամբ սահմանված կարգով:
5. Նախարարն իրավազոր է  իր կառավարման ոլորտում   ստեղծել խորհրդակցական իրավունք ունեցող հանձնաժողովներ ու խորհուրդներ և սահմանել դրանց պարտականություններն ու գործունեության կարգը։
2004 թվականի դեկտեմբերի 24-ի Վրաստանի օրենք №806 – ՎՕՏ I, 25.12.2004 № 39, հոդվ․185
2008 թվականի հոկտեմբերի 10-ի Վրաստանի օրենք № 345 – ՎՕՏ I, 27.10.2008 № 27, հոդվ․169
2009 թվականի հունիսի 26-ի Վրաստանի օրենք №1349 – ՎՕՏ I, 07.07.2009 № 16, հոդվ․83
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2015 թվականի հոկտեմբերի 27-ի Վրաստանի օրենք № 4362 – կայք, 11.11.2015թ.
2016 թվականի դեկտեմբերի 21-ի Վրաստանի օրենք № 141 – կայք, 28.12.2016թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.
2023 թվականի դեկտեմբերի 15-ի Վրաստանի օրենք № 3994 – կայք, 26.12.2023թ.

Հոդված 21
1. Նախարարն իր իրավասության սահմաններում արձակում է հրամաններ:
2. Հրամանն ստորագրող նախարարը պատասխանատվություն է կրում դրա օրինականության և նպատակահարմարության համար։
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 22
1. Նախարարի լիազորությունները դադարեցվում են.
ա) հրաժարականի դեպքում, 
բ) մահանալու դեպքում, 
գ) վարչապետի ակտի հիման վրա պաշտոնից ազատվելիս,
դ) նրա նկատմամբ դատարանի մեղադրական դատավճիռն օրինական ուժի մեջ մտնելու ժամանակ,  
ե) (հանվել է՝   20.09.2018թ., № 3453),
զ) Վրաստանի Սահմանադրության 48-րդ և 56-րդ–58-րդ հոդվածներով նախատեսված դեպքերում և սահմանված կարգով։
2. Նախարարը կարող է հրաժարական տալ իր պաշտոնից։ Նախարարը հրաժարականի դիմումով դիմում է վարչապետին։ 
3. (Հանվել է՝   04.10.2013թ., №1463):
4. (Հանվել է՝   04.10.2013թ., №1463):
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 23
1. Նախարարն ունի առաջին տեղակալ և տեղակալներ։ Տեղակալների թիվը սահմանվում է նախարարության կանոնադրությամբ, իսկ լիազորությունները՝ նախարարի հրամանով, եթե այլ բան նախատեսված չէ օրենքով և Կառավարության ակտերով։
2. Նախարարի լիազորությունների դադարեցումից հետո նախարարի առաջին տեղակալի և տեղակալների լիազորությունները դադարեցվում են նոր նախարար նշանակվելուց անմիջապես հետո:
3. Նախարարի առաջին տեղակալին և տեղակալներին չի թույլատրվում ընդգրկվել ձեռնարկատիրական ընկերության կառավարման, վերահսկողության և վերստուգիչ մարմիններում, զբաղվել ձեռնարկատիրական գործունեությամբ։
4. Նախարարի առաջին տեղակալը ղեկավարում է այն կառուցվածքային ստորաբաժանումների գործունեությունը, որոնք նախարարի հրամանով անցնում են նրա իրավասությանը։
5. Նախարարի առաջին տեղակալը ղեկավարում է նախարարության գործունեությունը և համակարգում նախարարության կառավարման ոլորտում ընդգրկված պետական ​​ենթագերատեսչական  հիմնարկների,  տարածքային մարմինների և կառուցվածքային ստորաբաժանումների գործունեությունը նախարարի բացակայության դեպքում:
2008 թվականի մարտի 21-ի Վրաստանի օրենք № 5983 – ՎՕՏ I, 04.04.2008 № 9, հոդվ․77
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 24
1. Նախարարի առաջարկով նախարարի առաջին տեղակալին և տեղակալներին պաշտոնի է նշանակում և պաշտոնից ազատում է վարչապետը։
2. Նախարարի տեղակալներից մեկը նախարարի հանձնարարությամբ իրականացնում է խորհրդարանական քարտուղարի գործառույթ։  
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.

Գլուխ VI1
      Պետնախարարը
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 241
1. Կառավարության կազմում կարող են լինել մեկ կամ մի քանի պետական ​​նախարարներ։ Պետական ​​նախարարի պաշտոնը կարող է սահմանվել օրենքով՝ առանձնահատուկ նշանակության պետական ​​առաջադրանքներ կատարելու համար։
2. Կառավարության կազմում ընդգրկված է հաշտեցման և քաղաքացիական իրավահավասարության պետական ​​նախարարը։
3. Պետական ​​նախարարին նշանակում է վարչապետը։
4. Պետական ​​նախարարի լիազորությունները և դրա շրջանակները սահմանվում են սույն օրենքով և Կառավարության համապատասխան որոշմամբ:
5. Պետական ​​նախարարը.
ա) իր լիազորությունների սահմաններում իրականացնում է գործադիր իշխանություն,
բ) իրականացնում է նախարարին սույն օրենքով վերապահված լիազորություններ, ինչպես նաև Վրաստանի այլ օրենսդրական և ենթաօրենսդրական ակտերով իրեն վերապահված լիազորություններ,
գ) իրականացնում է Կառավարության և վարչապետի առանձին առաջադրանքներ,
դ) իր լիազորությունների սահմաններում արձակում է հրամաններ։
6. Պետական ​​նախարարի գործունեությունն ապահովում է պետական ​​նախարարի աշխատակազմը:
7. Պետական ​​նախարարի աշխատակազմի կառուցվածքը և հաստիքացուցակը սահմանում է Կառավարությունը:
8. Պետական ​​նախարարի լիազորությունները դադարեցվում են սույն օրենքի 22-րդ հոդվածի համաձայն:
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.


Գլուխ VII
Պետական ​​ենթագերատեսչական  հիմնարկներ

Հոդված 25
1. Պետական ենթագերատեսչական  հիմնարկը հանդիսանում է նախարարության կառավարման ներքո գտնվող գործադիր իշխանության հիմնարկ:
2. Պետական ​​ ենթագերատեսչական  հիմնարկը ստեղծվում, վերափոխվում և դադարեցնում է գործունեությունը օրենքով կամ Կառավարության որոշմամբ:
3. Պետական ենթագերատեսչական  հիմնարկը կարող է ստեղծվել պաշտպանության, իրավապահ, հասարակական անվտանգության և կարգի, սոցիալ-տնտեսական, մշակույթի կամ այլ ոլորտներում պետական ​​խնդիրներ և հանրային գործառույթներ կատարելու համար:
4. Պետական ենթագերատեսչական  հիմնարկը ֆինանսավորվում է պետական ​​բյուջեից:
5. Պետական ​​ ենթագերատեսչական  հիմնարկի կանոնադրությունը հաստատում է նախարարը: Պետական ենթագերատեսչական  հիմնարկի  կանոնադրության նկատմամբ տարածվում են սույն օրենքի 17-րդ հոդվածի 3-րդ կետի պահանջները։  
6. Պետական ​​ենթագերատեսչական  հիմնարկի ղեկավարին նախարարի առաջարկությամբ պաշտոնի է նշանակում և պաշտոնից ազատում   Վրաստանի վարչապետը, եթե այլ բան նախատեսված չէ օրենքով։
7. (Հանվել է՝   04.10.2013թ., №1463):
71. (Հանվել է՝   04.10.2013թ., №1463):
72. (Հանվել է՝   04.10.2013թ., № 1463):
8. (Հանվել է):
9. Պետական ​​ենթագերատեսչական  հիմնարկի կառավարման ոլորտում կարող է ընդգրկվել հանրային իրավունքի իրավաբանական անձ,  եթե դա նախատեսված է օրենքով: Հանրային իրավունքի իրավաբանական անձի նկատմամբ սույն կետով նախատեսված պետական ​​վերահսկողությունն իրականացնում է պետական ​​​​ենթագերատեսչական  հիմնարկը։
2004 թվականի դեկտեմբերի 24-ի Վրաստանի օրենք №806 – ՎՕՏ I, 25.12.2004 № 39, հոդվ․185
2008 թվականի հոկտեմբերի 10-ի Վրաստանի օրենք №345 – ՎՕՏ I, 27.10.2008 № 27, հոդվ․169
2009 թվականի նոյեմբերի 3-ի Վրաստանի օրենք №1931 – ՎՕՏ I, № 32 06.11.2009թ., հոդվ․194
2009 թվականի նոյեմբերի 3-ի Վրաստանի օրենք №1904 – ՎՕՏ I, 19.11.2009 № 35, հոդվ․214
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի դեկտեմբերի 22-ի Վրաստանի օրենք № 4068 – կայք, 28.12.2018թ.
2023 թվականի դեկտեմբերի 15-ի Վրաստանի օրենք –№ 3994 կայք, 26.12.2023թ.

Հոդված 26
1. Պետական ​​ ենթագերատեսչական  հիմնարկի տարածքային մարմնի ստեղծման, վերափոխման և գործունեության դադարեցման մասին որոշումն ընդունում է նախարարը, եթե այլ բան նախատեսված չէ օրենքով:
2. Պետական ​​ ենթագերատեսչական  հիմնարկի տարածքային մարմինը ներկայացնում է այս հիմնարկը համապատասխան վարչատարածքային միավորներում:
3. Պետական ​​ենթագերատեսչական  հիմնարկի տարածքային մարմնի ղեկավարին և նրա տեղակալին պաշտոնի նշանակում և պաշտոնից ազատում է նախարարը՝ հիմնարկի ղեկավարի առաջարկությամբ, եթե այլ բան նախատեսված չէ օրենքով:
4. Պետական ​​ ենթագերատեսչական  հիմնարկի տարածքային մարմնի կառավարման շրջանակը, իրավունքներն ու պարտականությունները և գործունեության հիմնական ուղղությունները սահմանվում են տարածքային մարմնի կանոնադրությամբ, որը հաստատում է նախարարը, եթե այլ բան նախատեսված չէ օրենքով:
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.

Գլուխ VII1
Հատուկ նշանակության պետական ​​հիմնարկ
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.
    

Հոդված 261
1. Հատուկ նշանակության պետական ​​հիմնարկը (այսուհետ՝ հատուկ հիմնարկ) վարչապետի անմիջական ենթակայության ներքո գտնվող հիմնարկ է, որը ստեղծվում է օրենքի հիման վրա՝ օրենքով նախատեսված պետական ​​խնդիրներ կատարելու համար։
2. Հատուկ հիմնարկը հաշվետու է վարչապետին, որն անմիջականորեն վերահսկում է հիմնարկի գործունեությունը:
3. Հատուկ հիմնարկի ղեկավարին պաշտոնի նշանակում և պաշտոնից ազատում է վարչապետը: Հատուկ հիմնարկի ղեկավարի տեղակալներին պաշտոնի նշանակում և պաշտոնից ազատում է վարչապետը՝ ղեկավարի առաջարկությամբ։ Հատուկ հիմնարկի այլ աշխատողների նշանակման և ազատման հարցերը կարգավորվում են օրենքով։
4. Հատուկ հիմնարկն իր գործունեությունն իրականացնում է Վրաստանի Սահմանադրության, Վրաստանի միջազգային պայմանագրերի, օրենքի, հատուկ հիմնարկի կանոնադրության և վարչապետի կողմից սահմանված պաշտոնական հրահանգների ու առաջադրանքների հիման վրա:
5. Հատուկ հիմնարկի կանոնադրությունը և համապատասխան օրենքով սահմանված այլ նորմատիվ ակտերը վարչապետի առաջարկությամբ հաստատում է Կառավարությունը:
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2017 թվականի դեկտեմբերի 7-ի Վրաստանի օրենք №1620 – կայք, 14.12.2017թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.
2018 թվականի դեկտեմբերի 22-ի Վրաստանի օրենք №4068 – կայք, 28.12.2018թ.

Գլուխ VIII
Պետության ներկայացուցչություն

Հոդված 27
1. Նախարարությունը կամ պետական ենթագերատեսչական  հիմնարկը իրավասու է ներկայացնել պետությունը՝ Վրաստանի օրենսդրությամբ իրեն վերապահված պարտականությունները կատարելիս:
2. Եթե Վրաստանի օրենսդրությունը չի սահմանում, թե գործադիր իշխանության որ հիմնարկը կհամարվի պետության ներկայացուցիչ այս կամ այն ​​իրավահարաբերություններում, ապա պետության ներկայացուցիչ նշանակում է Կառավարությունը։
3. Պետական ​​հիմնարկի ներկայացուցիչն այս հիմնարկի կանոնադրության համաձայն հիմնարկի ղեկավարն է կամ  նրա կողմից լիազորված անձը, եթե այլ բան նախատեսված չէ օրենքով:
4. Հատուկ հիմնարկի կողմից պետական ​​ներկայացուցչության իրականացման հարցերը կարգավորվում են համապատասխան օրենքով:
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013թ.

Գլուխ VIII1
Պետական ​​լիազորը
2018 թվականի սեպտեմբերի 20-ի Վրաստանի օրենք  № 3453 – կայք, 09.10.2018թ․

Հոդված 271
1. Վարչատարածքային միավորների տարածքում Կառավարության ներկայացվածությունն ապահովելու նպատակով Կառավարությունը իրավազոր է նշանակել պետական ​​լիազորներ։
2. Պետական լիազորը  ​​ Վրաստանի օրենսդրությամբ սահմանված Վրաստանի վարչատարածքային միավորների տարածքում Կառավարության ներկայացուցիչն է։ Պետական ​​լիազորին նշանակում և ազատում է Կառավարությունը։
3. Պետական ​​լիազորը․
ա) Կառավարության հանձնարարության դեպքում համակարգում է Վրաստանի նախարարությունների տարածքային մարմինների գործունեությունը,
բ) Կառավարության հանձնարարությամբ համակարգում է տեղական ինքնակառավարման բարեփոխման անհատական ​​միջոցառումների իրականացումը,
գ) իրավունք ունի խորհրդակցական ձայնի իրավունքով մասնակցել Կառավարության նիստերին,
դ) սեփական լիազորությունների սահմաններում արձակում է անհատական ​​իրավական ակտեր,
ե) իրականացնում է Վրաստանի օրենսդրությամբ սահմանված այլ լիազորություններ:
2007 թվականի հունիսի 8-ի Վրաստանի օրենք №4916 – ՎՕՏ I, 19.06.2007 № 22, հոդվ․199
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2014 թվականի փետրվարի 5-ի Վրաստանի օրենք №1976 – կայք, 19.02.2014թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.


Հոդված 272
1. Պետական լիազորն իր գործունեությունն իրականացնում է պետական ​​լիազորի վարչակազմի միջոցով: Պետական լիազորի վարչակազմի հաստիքացուցակը և քաղաքացիական ծառայողների պաշտոնյաների աշխատավարձերի չափերը  հաստատում է Կառավարությունը։ Պետական ​​լիազորի վարչակազմի հանրային ծառայողներին «Հանրային ծառայության մասին» Վրաստանի օրենքի համաձայն պաշտոնի նշանակում և պաշտոնից ազատում է  պետական ​​լիազորը։ 
2. Պետական լիազորի և պետական ​​լիազորի վարչակազմի գործունեությունը ֆինանսավորվում է պետական ​​բյուջեից:
3. Այն տարածքի սահմանները, որոնց վրա տարածվում է պետական լիազորի լիազորությունը, պետական ​​լիազորի վարչակազմի կառուցվածքը և գործունեության կարգը սահմանվում են պետական լիազորի կանոնադրությամբ: Պետական լիազորի կանոնադրությունը հաստատում է Կառավարությունը։
2007 թվականի հունիսի 8-ի Վրաստանի օրենք № 4916 – ՎՕՏ I, № 22 19.06.2007թ., հոդվ. 199  
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2015 թվականի հոկտեմբերի 27-ի Վրաստանի օրենք № 4362 – կայք, 11.11.2015թ.
2016 թվականի դեկտեմբերի 21-ի Վրաստանի օրենք № 141 – կայք, 28.12.2016թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 273
1. Պետական ​​լիազորի իրավական ակտ է անհատական ​​իրավական ակտը՝    պետական լիազորի կարգադրությունը։
2. Պետական լիազորի իրավական ակտը չեղարկում է Կառավարությունը։   
3. Պետական ​​լիազորի իրավական ակտը կարող է բողոքարկվել դատարանում 
Վրաստանի օրենսդրությամբ սահմանված կարգով։
2007 թվականի հունիսի 8-ի Վրաստանի օրենք №4916 – ՎՕՏ I, № 22 19.06.2007թ., հոդվ.199  
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Գլուխ IX
Աբխազիայի և Աջարիայի Ինքնավար Հանրապետությունների գործադիր իշխանության հաստատությունները


Հոդված 28
1. Աբխազիայի և Աջարիայի Ինքնավար Հանրապետությունների գործադիր իշխանության հիմնարկներն ընդգրկված են Վրաստանի գործադիր իշխանության մարմինների համակարգում։
2. Աբխազիայի և Աջարիայի Ինքնավար Հանրապետությունների գործադիր իշխանության հիմնարկները գործում են Վրաստանի Սահմանադրության, Աբխազիայի և Աջարիայի Ինքնավար Հանրապետությունների Սահմանադրությունների, Վրաստանի իրավական ակտերի, Աբխազիայի և Աջարիային Ինքնավար Հանրապետությունների իրավական ակտերի հիման վրա։  
3. Աբխազիայի և Աջարիայի Ինքնավար Հանրապետությունների գործադիր իշխանության հիմնարկները ստեղծվում, վերափոխվում և դադարեցնում են գործունեությունը Վրաստանի Սսահմանադրությամբ, Աբխազիայի և Աջարիայի Ինքնավար հանրապետությունների սահմանադրություններով, Վրաստանի իրավական ակտերով, Աբխազիայի և Աջարիայի Ինքնավար Հանրապետությունների իրավական ակտերով սահմանված կարգով։

Գլուխ X
Խորհրդակցական մարմիններ


Հոդված 29
1. Վարչապետը, Կառավարությունը, Կառավարության անդամը առանձին հարցերի ուսումնասիրման նպատակով կարող է ստեղծել խորհրդակցական մարմիններ՝ հանձնաժողովներ և խորհուրդներ։
2. Խորհրդակցական մարմինը ստեղծվում է գործադիր իշխանության իրավասությանը պատկանող տարբեր հարցերի նախապատրաստման համար: Խորհրդակցական մարմնի խնդիրները, ինչպես նաև նրա եզրակացությունների և առաջարկությունների պատրաստման կարգը, այս մարմինը ստեղծելիս, սահմանում է համապատասխանաբար   վարչապետը, Կառավարությունը և Կառավարության անդամը։
3. Խորհրդակցական մարմինն իրավունք ունի պետական ​​հիմնարկներից ստանալ իր աշխատանքի համար անհրաժեշտ փաստաթղթեր, հաշվետվություններ և այլ տվյալներ:
4. Խորհրդակցական մարմնի պատրաստած եզրակացությունները և առաջարկությունները սահմանված ժամկետում պետք է ներկայացվեն համապատասխանաբար վարչապետին, Կառավարությանը և Կառավարության անդամին:
5. Պետական ​​ծառայողը, հանրային ծառայողը կամ անձը, որը պետական ծառայող կամ հանրային ծառայող չէ, կարող է խորհրդակցական մարմնի անդամ  նշանակվել միայն նրա համաձայնությամբ:
2015 թվականի հոկտեմբերի 27-ի Վրաստանի օրենք №4362 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №141 – կայք, 28.12.2016թ.

Գլուխ X1
(Հանվել է)
2014 թվականի մայիսի 2-ի Վրաստանի օրենք №2355 – կայք, 16.05.2014թ.
2017 թվականի դեկտեմբերի 7-ի Վրաստանի օրենք №1620 – կայք, 14.12.2017թ.


Հոդված 291. (Հանվել է)
2014 թվականի մայիսի 2-ի Վրաստանի օրենք №2355 – կայք, 16.05.2014թ.
2017 թվականի դեկտեմբերի 7-ի Վրաստանի օրենք №1620 – կայք, 14.12.2017թ.


Հոդված 292. (Հանվել է)
2014 թվականի մայիսի 2-ի Վրաստանի օրենք № 2355 – կայք, 16.05.2014թ.
2017 թվականի դեկտեմբերի 7-ի Վրաստանի օրենք № 1620 – կայք, 14.12.2017թ.

Գլուխ XI
            Ծառայողական վերահսկողություն

Հոդված 30
1. Ծառայողական վերահսկողության նպատակն է ապահովել նախարարությունների, նրանց կառավարման ոլորտում ընդգրկված պետական ​​ենթագերատեսչական  հիմնարկների, պետական ​​նախարարի գրասենյակի, հատուկ հիմնարկների (այդ թվում՝ հատուկ նշանակության ռազմականացված հիմնարկների) և պետական ​​լիազորների գործունեության օրինականությունը։   
[1. Ծառայողական վերահսկողության նպատակն է ապահովել նախարարությունների, դրանց կառավարման ոլորտում ընդգրկված պետական ​​ենթագերատեսչական  հիմնարկների, պետական ​​նախարարի գրասենյակի, հատուկ հիմնարկների և պետական լիազորների գործունեության  օրինականությունը։  (Ուժի մեջ մտնի 2025 թվականի հունվարի 1-ից)]
2. Ծառայողական վերահսկողություն իրականացնող անձն իրավասու է․
ա) գրավոր ցուցումներ տալ հրապարակված ակտում կամ   կատարված գործողության մեջ թերությունները վերացնելու մասին,
բ) կասեցնել ակտի ի կատար ածումը կամ գործողության կատարումը,
գ) ուժը կորցրած ճանաչել ակտը:
3. Ծառայողական վերահսկողություն իրականացնելիս՝ Կառավարությունը, վարչապետը, նախարարները, նախարարությունների կառավարման ոլորտում գործող պետական ​​ենթագերատեսչական  հիմնարկների և հատուկ հիմնարկների (այդ թվում՝ հատուկ նշանակության  ռազմականացված հիմնարկի) ղեկավարները ընդունում են անհատական ​​իրավական ակտեր։ 
[3. Ծառայողական վերահսկողություն իրականացնելիս՝ Կառավարությունը, վարչապետը, նախարարները, նախարարությունների կառավարման ոլորտում գործող պետական ​​ենթագերատեսչական  հիմնարկների և հատուկ հիմնարկների ղեկավարները ընդունում են անհատական ​​իրավական ակտեր։ (Ուժի մեջ մտնի 2025 թվականի հունվարի 1-ից)]
4. Ծառայողական վերահսկողությունն իրականացվում է ենթակայության կարգով։
5. Եթե օրենքով այլ բան նախատեսված չէ, ծառայողական վերհսկողություն իրականացնող անձն իրավասու է նախարարությունից, պետնախարարի գրասենյակից, պետական ​​ենթագերատեսչական   հիմնարկից, հատուկ հիմնարկից  (այդ թվում՝ հատուկ նշանակության ռազմականացված հիմնարկից) և պետական լիազորից  պահանջել իրավական ակտեր և այլ փաստաթղթեր,  պաշտոնատար անձից պարզաբանումներ և եզրակացություններ ստանալ։    Նախարարությունը, պետնախարարի աշխատակազմը, պետական ​​ենթագերատեսչական  հիմնարկը,  հատուկ հիմնարկը (այդ թվում՝ հատուկ նշանակության ռազմականացված հիմնարկը) և պետական ​​լիազորը պարտավոր են փաստաթղթերը, բացատրությունները և եզրակացությունները ներկայացնել ոչ ուշ, քան 7 աշխատանքային օրում, եթե ծառայողական հսկողություն իրականացնող անձի կողմից  այլ ժամկետ սահմանված չէ։   
[5. Եթե օրենքով այլ բան նախատեսված չէ, ծառայողական վերհսկողություն իրականացնող անձն իրավասու է նախարարությունից, պետնախարարի գրասենյակից, պետական ​​ենթագերատեսչական   հիմնարկից, հատուկ    հիմնարկից,   պետական լիազորից պահանջել իրավական ակտեր և այլ փաստաթղթեր,  պաշտոնատար անձից պարզաբանումներ և եզրակացություններ ստանալ։    Նախարարությունը, պետնախարարի աշխատակազմը, պետական ​​ենթագերատեսչական  հիմնարկը,  հատուկ հիմնարկը,   պետական ​​լիազորը պարտավոր են փաստաթղթերը, բացատրությունները և եզրակացությունները ներկայացնել ոչ ուշ, քան 7 աշխատանքային օրում, եթե ծառայողական հսկողություն իրականացնող անձի կողմից  այլ ժամկետ սահմանված չէ։  (Ուժի մեջ մտնի 2025 թվականի հունվարի 1-ից)]
2013 թվականի հոկտեմբերի 4-ի  Վրաստանի օրենք № 1463 – կայք, 22.10.2013թ.
2014 թվականի մայիսի 2-ի Վրաստանի օրենք № 2355 – կայք, 16.05.2014թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 31
1. Վարչապետն իրավասու է չեղարկել նախարարների և հատուկ հիմնարկների (այդ թվում՝ հատուկ նշանակության ռազմականացված հիմնարկների) ղեկավարների անհատական ​​իրավական ակտերը՝ դրանց օրինականության կամ ոչ նպատակահարմար լինելու հիմքով։
2. Կառավարությունն իրավազոր է չեղարկել   նախարարների և հատուկ հիմնարկների (այդ թվում՝ հատուկ նշանակության ռազմականացված հիմնարկների) ղեկավարների և պետական ​​լիազորների իրավական ակտերը՝ դրանց օրինականության կամ աննպատակահարմարության դրդապատճառով։   
3. (Հանվել է՝  20.09.2018 թ., №3453)։
2008 թվականի հոկտեմբերի 10-ի Վրաստանի օրենք № 345 – ՎՕՏ I, 27.10.2008 № 27, հոդվ․169
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2014 թվականի մայիսի 2-ի Վրաստանի օրենք № 2355 – կայք, 16.05.2014թ.
2018 թվականի սեպտեմբերի 20-ի Վրաստանի օրենք №3453 – կայք, 09.10.2018թ.

[Հոդված 31 
1. Վրաստանի վարչապետն իրավասու է չեղարկել  նախարարների և հատուկ հիմնարկների ղեկավարների անհատական ​​իրավական ակտերը՝ դրանց օրինականության կամ աննպատակահարմարության դրդապատճառով։
2. Կառավարությունն իրավազոր է    չեղարկել նախարարների և հատուկ հիմնարկների ղեկավարների և պետական լիազորների իրավական ակտերը՝ դրանց օրինականության կամ աննպատակահարմարության դրդապատճառով։   (Ուժի մեջ մտնի 2025 թվականի հունվարի 1-ից)]
2023 թվականի սեպտեմբերի 21-ի Վրաստանի օրենք № 3518 – կայք, 12.10.2023թ.

Հոդված 32
1. Նախարարը վերահսկում է նախարարության կառուցվածքային ստորաբաժանումների, նախարարության կառավարման ոլորտում ընդգրկված պետական ​​ենթագերատեսչական  հիմնարկների և տարածքային մարմինների գործունեության օրինականությունը և նպատակահարմարությունը:
2. Նախարարն առ ոչինչ է ճանաչում նախարարի առաջին տեղակալի և տեղակալների, նախարարության կառուցվածքային ստորաբաժանումների և նախարարության այլ պաշտոնատար անձանց, Աբխազիայի և Աջարիայի Ինքնավար Հանրապետությունների համապատասխան նախարարությունների ղեկավարների իրավական ակտերն ու գործողությունները, որոնք չեն  համապատասխանում Վրաստանի Սահմանադրությանը, այլ օրենքներին, Վրաստանի նախագահի կողմից ընդունված ռազմական կամ արտակարգ դրության ժամանակ ընդունված իրավական ակտերին, Կառավարության որոշումներին և նախարարների հրամաններին:
3. Նախարարն իրավասու է անվավեր ճանաչել սույն հոդվածի 2-րդ կետում նշված պաշտոնատար անձանց և նախարարության կառավարման ոլորտում ընդգրկված պետական ​​ենթագերատեսչական  հիմնարկների ղեկավարների ակտերն ու գործողությունները` դրանց աննպատակահարմարության հիմքով:
4. Նախարարն իրավունք ունի առաջին տեղակալին վստահել նախարարության պաշտոնատար անձանց գործողությունների ծառայողական վերահսկողությունը:
5. Ծառայողական վերահսկողություն իրականացնող անձն իրավունք ունի տալ կատարման համար պարտադիր ցուցումներ՝ ակտը փոխելու կամ  գործողության մեջ թերությունները վերացնելու կամ նոր գործողություն կատարելու վերաբերյալ։   
6. (Հանվել է՝   20.09.2018 թ., թիվ 3453)։
2013 թվականի հոկտեմբերի 4-ի Վրաստանի օրենք №1463 – կայք, 22.10.2013թ.
2018 թվականի սեպտեմբերի 20-ի Վրաստանի օրենք № 3453 – կայք, 09.10.2018թ.

Հոդված 33
1. Պաշտոնատար անձի ակտը կամ գործողությունը կարող է ուժը կորցրած ճանաչվել աննպատակահարմարության դրդապատճառով, եթե այդ ակտը կամ գործողությունն ակնհայտորեն չի համապատասխանում կառավարական ծրագրին և (կամ) պետական ​​քաղաքականությանը, որը բխում է օրենքի պահանջներից և իրականացվում է Կառավարության կամ նախարարի կողմից և (կամ) առաջացնում է պետական ​​գույքի և բյուջետային   միջոցների ոչ ռացիոնալ օգտագործում կամ այլ կերպ վնասում պետության շահերին։
2. Աննպատահարմարության դրդապատճառով չի կարող ուժը կորցրած ճանաչվել անհատական ​​իրավական ակտը կամ գործողությունը, որը հրապարակվել է կամ կատարվել է հանրային ծառայության   կազմակերպման ընթացքում, ինչպես նաև այլ ակտ կամ   գործողություն, որի հրապարակման կամ կատարման պայմանները բխում են  օրենքից կամ այլ իրավական ակտերից։  
3. Աննպատակահարմարության դրդապատճառով արարքը կամ գործողությունն անվավեր ճանաչելը պետք է հիմնավորված լինի։
2008 թվականի հոկտեմբերի 10-ի Վրաստանի օրենք № 345 – ՎՕՏ I, 27.10.2008 № 27, հոդվ․169
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013 թ.

Հոդված 34
1. Նախարարությունների և պետական ​​այլ հիմնարկների միջև իրավական վեճերը լուծվում են ենթակայության կանոններով, եթե օրենքով սահմանված չէ վեճերի լուծման այլ կարգ:
2. Իրավական վեճը նախարարության կառուցվածքային ստորաբաժանումների միջև, ինչպես նաև նախարարության կառավարման ոլորտում ընդգրկված պետական ​​ենթագերատեսչական հիմնարկների միջև լուծում է նախարարը:
3. Իրավական վեճը պետական ​​այն կառույցների միջև, որոնք ընդգրկված են կառավարման տարբեր ոլորտներում, լուծում են շահագրգիռ նախարարները։ Համաձայնության չհասնելու դեպքում որոշումն ընդունում է Կառավարությունը։


Գլուխ XII
Անցումային և եզրափակիչ դրույթներ

Հոդված 35
1. Վրաստանի նախագահը և Կառավարությունը սույն օրենքն ուժի մեջ մտնելուց հետո 3 ամսվա ընթացքում ապահովեն․   
ա) Վրաստանի պետական ​​գրասենյակի լուծարում  և պետական ​​գերատեսչությունների վերակազմավորում՝ սույն հոդվածին և Վրաստանի օրենսդրությամբ սահմանված կարգին համապատասխան,
բ) սույն օրենքով նախատեսված միջոցառումների կազմակերպչական ապահովման նպատակով ստեղծել համապատասխան լուծարային հանձնաժողով։ 
2. Լուծարվի Վրաստանի պետական ​​ապահովման ծառայությունը։ Վրաստանի նախագահի իրավական ակտով 2 շաբաթվա ընթացքում ստեղծվի  ծառայության լուծարային հանձնաժողով։ Պետական ապահովման ծառայության լուծարման արդյունքում մնացած պետական ​​գույքի բաշխումն իրականացվի օրենսդրությամբ սահմանված կարգով՝  Վրաստանի նախագահի հրամանագրով։
3. Սույն կետով սահմանված կարգին համապատասխան պետական դեպարտամենտները  վերակազմավորվեն որպես պետական ​​ենթագերատեսչական  հիմնարկներ,   և դրանք փոխանցվեն նախարարություններին,
ա) (հանվել է), 
բ) (հանվել է՝   25.03.2013թ., № 449),
գ) (հանվել է),
դ) Ներքին գործերի նախարարության կառավարման ոլորտին փոխանցվեն Նյութական պահուստների և Պետական ​​սահմանի պահպանության պետական ​​դեպարտամենտները,
ե) ստեղծել Էկոնոմիկայի նախարարություն և կառավարման ոլորտին փոխանցվեն  Վիճակագրության, Զբոսաշրջության և Առողջարանների պետական դեպարտամենտները,
զ) Արդարադատության նախարարության կառավարման ոլորտին փոխանցվի  հողերի (բացառությամբ հանգստի գոտիների, Թբիլիսի քաղաքի և Բաթումի քաղաքի վարչական սահմաններում գտնվող հողերի) նպատակային նշանակության և գյուղատնտեսական նշանակության հողերի կատեգորիաները փոխելու    գործառույթը, ինչպես նաև Արխիվային և Հողի կառավարման պետական ​​դեպարամենտները։  Հողի կառավարման պետական ​​դեպարտամենտի Վրաստանի օրենսդրությամբ նախատեսված այն գործառույթներն ու լիազորությունները, որոնք վերաբերում են հողերի կոնսոլիդացմանը և հողի որակական գնահատմանը (հողային ատլասներ) և դրանց վիճակի վերաբերյալ միասնական բանկի ստեղծմանը, հողերի ռացիոնալ օգտագործմանը, բերրիության վերականգնմանը և պահպանմանը, հողի էրոզիայի դեմ միջոցառումների իրականացմանը,    փոխանցվեն  Վրաստանի գյուղատնտեսության նախարարությանը,
է) ստեղծվի Մշակույթի, հուշարձանների պահպանության և սպորտի նախարարություն և կառավարման ոլորտին փոխանցվեն Սպորտի և Երիտասարդության հարցերի պետական ​​դեպարտամենտները, 
ը) (հանվել է՝ 29.11.2013թ., №1687),
թ) ստեղծվի Կրթության և գիտության նախարարություն և կառավարման ոլորտին փոխանցվեն Լեզվի պալատը և  Էկոնոմիկայի, արդյունաբերության և առևտրի նախարարության   Գիտության և տեխնոլոգիաների դեպարտամենտը։  
4. (Հանվել է՝ 04.10.2013թ., № 1463):
5. Լուծարվի Պետական ​​գաղտնիքի պաշտպանության պետական ​​տեսչությունը,   և նրա գործառույթները փոխանցվեն Վրաստանի ներքին գործերի նախարարությանը։
6. Կառավարությունը սույն օրենքի ուժի մեջ մտնելուց հետո 1 ամսվա ընթացքում   Խորհրդարանին առաջարկություններ ներկայացնի Գիտնական փորձագետների խորհրդի կազմակերպաիրավական ձևը որոշելու և դրա հետագա ենթակայության վերաբերյալ։
7. Կառավարությունը սույն օրենքի ուժի մեջ մտնելուց հետո 3 ամսվա ընթացքում խորհրդարանին   ներկայացնի սույն օրենքով սահմանված գործադիր իշխանության վերակազմակերպման և գործառույթների վերաբաշխման համար անհրաժեշտ օրենսդրական ակտերի նախագծերը: Մինչ օրենսդրական փոփոխությունների ուժի մեջ մտնելը, նշված հիմնարկները կշարունակեն կատարել իրենց պարտականությունները։
8. Սույն հոդվածի հիման վրա ստեղծված նախարարությունները համարվեն լուծարված հիմնարկների իրավահաջորդներ:
9. Սույն հոդվածով նախատեսված,  լուծարման ենթարկված հիմնարկների ղեկավարների կողմից հրապարակված ակտերը պահպանում են իրենց օրինական ուժը: Դրանցում փոփոխություններ և լրացումներ կատարելու, ինչպես նաև դրանք չեղարկելու իրավունքը վերապահված է դրանց իրավահաջորդ նախարարություններին։
10. Վերակազմավորվի Վրաստանի շրջակա միջավայրի պահպանության նախարարությունը Վրաստանի շրջակա միջավայրի և բնական պաշարների նախարարության, իսկ Վրաստանի էներգետիկայի և բնական պաշարների նախարարությունը՝ Վրաստանի էներգետիկայի նախարարության։ Վրաստանի շրջակա միջավայրի և բնական պաշարների պահպանության նախարարությունը համարել Վրաստանի շրջակա միջավայրի պահպանության նախարարության իրավահաջորդ, իսկ Վրաստանի էներգետիկայի նախարարությունը՝ Վրաստանի էներգետիկայի և բնական պաշարների նախարարության իրավահաջորդ՝ Վրաստանի օրենսդրությամբ նրանց շնորհված լիազորությունների սահմաններում: Ինչպես նաև, Վրաստանի շրջակա միջավայրի և բնական պաշարների պահպանության նախարարությունը պետք է դիտարկվի որպես Վրաստանի էներգետիկայի և բնական պաշարների նախարարության իրավահաջորդ բնական պաշարների (բացառությամբ նավթի և գազի) կառավարման, միջուկային և ռադիացիոն անվտանգության ոլորտներում։
11. Հանրային իրավունքի իրավաբանական անձանց՝  Շրջակա միջավայրի ազգային գործակալության,  Պահպանվող տարածքների և անտառտնտեսության և տնկարանների նկատմամբ պետական ​​վերահսկողություն իրականացնող մարմին սահմանվի Վրաստանի  շրջակա միջավայրի և բնական պաշարների պահպանության նախարարությունը։   
12. Վրաստանի էներգետիկայի և բնական պաշարների նախարարության, Վրաստանի շրջակա միջավայրի պահպանության նախարարության և դրանց համակարգում ընդգրկված հանրային իրավունքի իրավաբանական անձանց, ինչպես նաև այլ համապատասխան մարմինների կողմից ընդունված ակտերը պահպանում են իրենց օրինական ուժը մինչև իրավահաջորդ գերատեսչությունների կողմից նոր ակտերի հրապարակումը։    Բացի այդ, վերը նշված ակտերում փոփոխություններ կատարելու իրավասությունը վերապահված է համապատասխան իրավահաջորդ գերատեսչություններին։ 
13. Սույն հոդվածի 10-րդ կետով նախատեսված նախարարությունների և դրանց համակարգերում ընդգրկված հանրային իրավունքի իրավաբանական անձանց   վերակազմակերպման կապակցությամբ Վրաստանի Կառավարությունն ապահովի «Վրաստանի շրջակա միջավայրի պահպանության, Վրաստանի էներգետիկայի և բնական պաշարների նախարարությունների և նրանց համակարգում ընդգրկված հանրային իրավունքի իրավաբանական անձանց  վերակազմավորման, իրավահաջորդության որոշման և պետական ​​ենթագերատեսչական  հիմնարկի ստեղծման մասին»   Վրաստանի Կառավարության որոշման ընդունում։ 
14. Վրաստանի էներգետիկայի և բնական պաշարների նախարարությունը, Վրաստանի շրջակա միջավայրի պահպանության նախարարությունը և դրանց համակարգում ընդգրկված համապատասխան հանրային իրավունքի իրավաբանական անձինք ապահովում են վերակազմավորման հետ կապված Վրաստանի օրենսդրությամբ նախատեսված միջոցառումների իրականացումը։
15. Սույն կետն ուժի մեջ մտնելուց հետո 10-օրյա ժամկետում.
[bookmark: _GoBack]ա) Վրաստանի շրջակա միջավայրի և բնական պաշարների պահպանության նախարարն ապահովի հանրային իրավունքի իրավաբանական անձանց՝ Ազգային անտառային գործակալության, Շրջակա միջավայրի ազգային գործակալության, Պահպանվող տարածքների գործակալության, Անտառտնտեսության հիմնական տնկարանային տնտեսության  և պետական ​​ենթագերատեսչական հիմնարկի՝ Բնապահպանական վերահսկողության դեպարտամենտի կանոնադրությունների հաստատումը,   
բ) Վրաստանի էներգետիկայի նախարարն ապահովի հանրային իրավունքի իրավաբանական անձի՝ Նավթի և գազի պետական ​​գործակալության կանոնադրության հաստատումը։
2004 թվականի հունիսի 24-ի Վրաստանի օրենք №195 – ՎՕՏ I, 07.07.2004 № 17, հոդվ․58
2004 թվականի դեկտեմբերի 24-ի Վրաստանի օրենք №806 – ՎՕՏ I, 25.12.2004 № 39, հոդվ․185
2004 թվականի դեկտեմբերի 23-ի Վրաստանի օրենք №777 – ՎՕՏ I, 31.12.2004 № 42, հոդվ․215
2005 թվականի մարտի 10-ի Վրաստանի օրենք №1071 – ՎՕՏ I, 29.03.2005 № 11, հոդվ․70
2006 թվականի փետրվարի 17-ի Վրաստանի օրենք №2656 – ՎՕՏ I, 24.02.2006 №6, հոդվ․49
2007 թվականի դեկտեմբերի 7-ի Վրաստանի օրենք №5567 – ՎՕՏ I, 21.12.2007 №45, հոդվ․394
2011 թվականի հունիսի 24-ի Վրաստանի օրենք № 4962 – կայք, 07.06.2011թ.
2013 թվականի մարտի 25-ի Վրաստանի օրենք № 449 – կայք, 04.05.2013թ.
2013 թվականի հոկտեմբերի 4-ի Վրաստանի օրենք № 1463 – կայք, 22.10.2013 թ.
2013 թվականի նոյեմբերի 29-ի Վրաստանի օրենք № 1687 – կայք, 16.12.2013թ.

Հոդված 36
Սույն օրենքն ուժի մեջ մտնելու պահից ուժը կորցրած   ճանաչվի «Գործադիր իշխանության կառուցվածքի և գործունեության մասին» 1997 թվականի ապրիլի 15-ի  Վրաստանի օրենքը (Խորհրդարանի տեղեկատուներ, №17-18, 9 մայիսի 1997, էջ 32): Գործադիր իշխանության հիմնարկները և նրանց ղեկավարներն իրենց լիազորություններն իրականացնում են Վրաստանի Սահմանադրությանը և սույն օրենքին համապատասխան՝ մինչև Կառավարության կազմի լիազորությունների սկսվելը։ 

Հոդված 37
Սույն օրենքն ուժի մեջ  մտնի հրապարակման պահից։


Վրաստանի նախագահ Միխեիլ Սաակաշվիլի
Թբիլիսի,
2004 թվականի փետրվարի 11։
№ 3277-IIՆ

